
Siddhakritam Ganga Stotram

ஸித்³த⁴க்ரு’தம் க³ங்கா³ஸ்தோத்ரம் 11

ஸித்³த⁴ உவாச ।
தே தே³ஶாஸ்தே ஜநபதா³ஸ்தேऽऽஶ்ரமாஸ்தே ச பர்வதா: ।
யேஷாம் பா⁴கீ³ரதீ² க³ங்கா³ மத்⁴யேநைதி ஸரித்³வரா ॥ 25॥
தபஸா ப்³ரஹ்மசர்யேண யஜ்ஞைஸ்த்யாகே³ந வா புந: ।
க³திம் தாம் ந லபே⁴ஜ்ஜந்துர்க³ங்கா³ம் ஸம்ஸேவ்ய யாம் லபே⁴த் ॥ 26॥
ஸ்ப்ரு’ஷ்டாநி யேஷாம் கா³ங்கே³யைஸ்தோயைர்கா³த்ராணி தே³ஹிநாம் ।
ந்யஸ்தாநி ந புநஸ்தேஷாம் த்யாக:³ஸ்வர்கா³த்³விதீ⁴யதே ॥ 27॥
ஸர்வாணி யேஷாம் கா³ங்கே³யைஸ்தோயை: க்ரு’த்யாநி தே³ஹிநாம் ।
கா³ம் த்யக்த்வா மாநவா விப்ர தி³வி திஷ்ட²ந்தி தேऽசலா:॥ 28॥
பூர்வே வயஸி கர்மாணி க்ரு’த்வா பாபாநி யே நரா: ।
பஶ்சாத்³க³ங்கா³ம் நிஷேவந்தே தேऽபி யாந்த்யுத்தமாம் க³திம் ॥ 29॥
ஸ்நாதாநாம் ஶுசிபி⁴ஸ்தோயைர்கா³ங்கே³யை: ப்ரயதாத்மநாம் ।
வ்யுஷ்டிர்ப⁴வதி யா பும்ஸாம் ந ஸா க்ரதுஶதைரபி ॥ 30॥
யாவத³ஸ்தி² மநுஷ்யஸ்ய க³ங்கா³தோயேஷு திஷ்ட²தி ।
தாவத்³வர்ஷஸஹஸ்ராணி ஸ்வர்க³ம் ப்ராப்ய மஹீயதே ॥ 31॥
அபஹத்ய தமஸ்தீவ்ரம் யதா² பா⁴த்யுத³யே ரவி: ।
ததா²பஹத்ய பாப்மாநம் பா⁴தி க³ங்கா³ஜலோக்ஷித:॥ 32॥
விஸோமா இவ ஶர்வர்யோ விபுஷ்பாஸ்தரவோ யதா² ।
தத்³வத்³தே³ஶா தி³ஶஶ்சைவ ஹீநா க³ங்கா³ஜலை: ஶுபை: ⁴ ॥ 33॥
வர்ணாஶ்ரமா யதா²ஸர்வே ஸ்வத⁴ர்மஜ்ஞாநவர்ஜிதா: ।
க்ரதவஶ்ச யதா²ஸோமாஸ்ததா² க³ங்கா³ம் விநா ஜக³த் ॥ 34॥
யதா²ஹீநம் நபோ⁴ऽர்கேண பூ: ⁴ ஶைலை: க²ம் ச வாயுநா ।
ததா² தே³ஶா தி³ஶஶ்சைவ க³ங்கா³ஹீநா ந ஸம்ஶய:॥ 35॥

1



ஸித்³த⁴க்ரு’தம் க³ங்கா³ஸ்தோத்ரம் 11

த்ரிஷு லோகேஷு யே கேசித்ப்ராணிந:ஸர்வ ஏவ தே ।
தர்ப்யமாணா: பராம் த்ரு’ப்திம் யாந்தி க³ங்கா³ஜலை: ஶுபை: ⁴ ॥ 36॥
யஸ்து ஸூர்யேண நிஷ்டப்தம் கா³ங்கே³யம் பிப³தே ஜலம் ।
க³வாம் நிர்ஹாரநிர்முக்தாத்³யாவகாத்தத்³விஶிஷ்யதே ॥ 37॥
இந்து³வ்ரதஸஹஸ்ரம் து சரேத்³ய: காயஶோத⁴நம் ।
பிபே³த்³யஶ்சாபி க³ங்கா³ம்ப:⁴ ஸமௌ ஸ்யாதாம் ந வா ஸமௌ ॥ 38॥
திஷ்டே²த்³யுக³ஸஹஸ்ரம் து பாதே³நைகேந ய: புமாந் ।
மாஸமேகம் து க³ங்கா³யாம் ஸமௌ ஸ்யாதாம் ந வா ஸமௌ ॥ 39॥
லம்பே³தாவாக்ஷிரா யஸ்து யுகா³நாமயுதம் புமாந் ।
திஷ்டே²த்³யதே²ஷ்டம் யஶ்சாபி க³ங்கா³யாம் ஸ விஶிஷ்யதே ॥ 40॥
அக்³நௌ ப்ராப்தம் ப்ரதூ⁴யேத யதா²தூலம் த்³விஜோத்தம ।
ததா² க³ங்கா³வகா³ட⁴ஸ்ய ஸர்வம் பாபம் ப்ரதூ⁴யதே ॥ 41॥
பூ⁴தாநாமிஹ ஸர்வேஷாம் து:³கோ²பஹதசேதஸாம் ।
க³திமந்வேஷமாணாநாம் ந க³ங்கா³ஸத்³ரு’ஶீ க³தி:॥ 42॥
ப⁴வந்தி நிர்விஷா:ஸர்பா யதா² தார்க்ஷ்யஸ்ய த³ர்ஶநாத் ।
க³ங்கா³யா த³ர்ஶநாத்தத்³வத்ஸர்வபாபை: ப்ரமுச்யதே ॥ 43॥
அப்ரதிஷ்டா²ஶ்ச யே கேசித³த⁴ர்மஶரணாஶ்ச யே ।
தேஷாம் ப்ரதிஷ்டா² க³ங்கே³ஹ ஶரணம் ஶர்ம வர்ம ச ॥ 44॥
ப்ரக்ரு’ஷ்டைரஶுபை⁴ர்க்³ரஸ்தாநநேகை: புருஷாத⁴மாந் ।
பததோ நரகே க³ங்கா³ஸம்ஶ்ரிதாந்ப்ரேத்ய தாரயேத் ॥ 45॥
தே ஸம்விப⁴க்தா முநிபி⁴ர்நூநம் தே³வை:ஸவாஸவை: ।
யேऽபி⁴க³ச்ச²ந்தி ஸததம் க³ங்கா³மபி⁴க³தாம் ஸுரை:॥ 46॥
விநயாசாரஹீநாஶ்ச அஶிவாஶ்ச நராத⁴மா: ।
தே ப⁴வந்தி ஶிவா விப்ர யே வை க³ங்கா³ம் ஸமாஶ்ரிதா:॥ 47॥
யதா²ஸுராணாமம்ரு’தம் பித்ரூ’ணாம் ச யதா²ஸ்வதா⁴ ।
ஸுதா⁴ யதா² ச நாகா³நாம் ததா² க³ங்கா³ஜலம் ந்ரு’ணாம் ॥ 48॥
உபாஸதே யதா² பா³லா மாதரம் க்ஷுத⁴யார்தி³தா: ।
ஶ்ரேயஸ்காமாஸ்ததா² க³ங்கா³முபாஸந்தீஹ தே³ஹிந:॥ 49॥

ஸ்வாயம்பு⁴வம் யதா²ஸ்தா²நம் ஸர்வேஷாம் ஶ்ரேஷ்ட²முச்யதே ।
ஸ்நாதாநாம் ஸரிதாம் ஶ்ரேஷ்டா² க³ங்கா³ தத்³வதி³ஹோச்யதே ॥ 50॥
யதோ²பஜீவிநாம் தே⁴நுர்தே³வாதீ³நாம் த⁴ரா ஸ்ம்ரு’தா ।
ததோ²பஜீவிநாம் க³ங்கா³ஸர்வப்ராணப்⁴ரு’தாமிஹ ॥ 51॥
தே³வா: ஸோமார்கஸம்ஸ்தா²நி யதா²ஸத்ராதி³பி⁴ர்மகை:² ।
அம்ரு’தாந்யுபஜீவந்தி ததா² க³ங்கா³ஜலம் நரா:॥ 52॥
ஜாஹ்நவீபுலிநோத்தா²பி:⁴ ஸிகதாபி: ⁴ ஸமுக்ஷித: ।
மந்யதே புருஷோऽऽத்மாநம் தி³விஷ்ட²மிவ ஶோபி⁴தம் ॥ 53॥
ஜாஹ்நவீதீரஸம்பூ⁴தாம் ம்ரு’த³ம் மூர்த்⁴நா பி³ப⁴ர்தி ய: ।
பி³ப⁴ர்தி ரூபம் ஸோऽர்கஸ்ய தமோநாஶாத்ஸுநிர்மலம் ॥ 54॥
க³ங்கோ³ர்மிபி⁴ரதோ² தி³க்³த: ⁴ புருஷம் பவநோ யதா³ ।
ஸ்ப்ரு’ஶதே ஸோऽபி பாப்மாநம் ஸத்³ய ஏவாபமார்ஜதி ॥ 55॥
வ்யஸநைரபி⁴தப்தஸ்ய நரஸ்ய விநஶிஷ்யத: ।
க³ங்கா³த³ர்ஶநஜா ப்ரீதிர்வ்யஸநாந்யபகர்ஷதி ॥ 56॥
ஹம்ஸாராவை: கோகரவை ரவைரந்யைஶ்ச பக்ஷிணாம் ।
பஸ்பர்த⁴ க³ங்கா³ க³ந்த⁴ர்வாந்புலிநைஶ்ச ஶிலோச்சயாந் ॥ 57॥
ஹம்ஸாதி³பி: ⁴ ஸுப³ஹுபி⁴ர்விவிதை: ⁴ பக்ஷிபி⁴ர்வ்ரு’தாம் ।
க³ங்கா³ம் கோ³குலஸம்பா³தா⁴ம் த்³ரு’ஷ்ட்வா ஸ்வர்கோ³ऽபி விஸ்ம்ரு’த:॥ 58॥
ந ஸா ப்ரீதிர்தி³விஷ்ட²ஸ்ய ஸர்வகாமாநுபாஶ்நத: ।
அப⁴வத்³யா பரா ப்ரீதிர்க³ங்கா³யா: புலிநே ந்ரு’ணாம் ॥ 59॥
வாங்மந:கர்மஜைர்க்³ரஸ்த: பாபைரபி புமாநிஹ ।
வீக்ஷ்ய க³ங்கா³ம் ப⁴வேத்பூதஸ்தத்ர மே நாஸ்தி ஸம்ஶய:॥ 60॥
ஸப்தாவராந்ஸப்த பராந்பித்ரூ’ம்ஸ்தேப்⁴யஶ்ச யே பரே ।
புமாம்ஸ்தாரயதே க³ங்கா³ம் வீக்ஷ்ய ஸ்ப்ரு’ஷ்ட்வாவகா³ஹ்ய ச ॥ 61॥
ஶ்ருதாபி⁴லஷிதா த்³ரு’ஷ்டா ஸ்ப்ரு’ஷ்டா பீதாவகா³ஹிதா ।
க³ங்கா³ தாரயதே ந்ரூ’ணாமுபௌ⁴ வம்ஶௌ விஶேஷத:॥ 62॥
த³ர்ஶநாத்ஸ்பர்ஶநாத்பாநாத்ததா² க³ங்கே³தி கீர்தநாத் ।

புநாத்யபுண்யாந்புருஷாஞ்ஶதஶோऽத²ஸஹஸ்ரஶ:॥ 63॥
ய இச்சே²த்ஸப²லம் ஜந்ம ஜீவிதம் ஶ்ருதமேவ ச ।
ஸ பித்ரூ’ம்ஸ்தர்பயேத்³க³ங்கா³மபி⁴க³ம்ய ஸுராம்ஸ்ததா²॥ 64॥
ந ஸுதைர்ந ச வித்தேந கர்மணா ந ச தத்ப²லம் ।
ப்ராப்நுயாத்புருஷோऽத்யந்தம் க³ங்கா³ம் ப்ராப்ய யதா³ப்நுயாத் ॥ 65॥
ஜாத்யந்தை⁴ரிஹ துல்யாஸ்தே ம்ரு’தை: பங்கு³பி⁴ரேவ ச ।
ஸமர்தா² யே ந பஶ்யந்தி க³ங்கா³ம் புண்யஜலாம் ஶிவாம் ॥ 66॥
பூ⁴தப⁴வ்யப⁴விஷ்யஜ்ஞைர்மஹர்ஷிபி⁴ருபஸ்தி²தாம் ।
தே³வை: ஸேந்த்³ரைஶ்ச கோ க³ங்கா³ம் நோபஸேவேத மாநவ:॥ 67॥
வாநப்ரஸ்தை²ர்க்³ரு’ஹஸ்தை²ஶ்ச யதிபி⁴ர்ப்³ரஹ்மசாரிபி: ⁴ ।
வித்³யாவத்³பி: ⁴ ஶ்ரிதாம் க³ங்கா³ம் புமாந்கோ நாம நாஶ்ரயேத் ॥ 68॥
உத்க்ராமத்³பி⁴ஶ்ச ய: ப்ராணை: ப்ரயத: ஶிஷ்டஸம்மத: ।
சிந்தயேந்மநஸா க³ங்கா³ம் ஸ க³திம் பரமாம் லபே⁴த் ॥ 69॥
ந ப⁴யேப்⁴யோ ப⁴யம் தஸ்ய ந பாபேப்⁴யோ ந ராஜத: ।
ஆ தே³ஹபதநாத்³க³ங்கா³முபாஸ்தே ய: புமாநிஹ ॥ 70॥
க³க³நாத்³யாம் மஹாபுண்யாம் பதந்தீம் வை மஹேஶ்வர: ।
த³தா⁴ர ஶிரஸா தே³வீம் தாமேவ தி³வி ஸேவதே ॥ 71॥
அலங்க்ரு’தாஸ்த்ரயோ லோகா: பதி²பி⁴ர்விமலைஸ்த்ரிபி:⁴ ।
யஸ்து தஸ்யா ஜலம் ஸேவேத்க்ரு’தக்ரு’த்ய: புமாந்ப⁴வேத் ॥ 72॥
தி³வி ஜ்யோதிர்யதா²தி³த்ய: பித்ரூ’ணாம் சைவ சந்த்³ரமா: ।
தே³வேஶஶ்ச யதா² ந்ரூ’ணாம் க³ங்கே³ஹ ஸரிதாம் ததா²॥ 73॥
மாத்ரா பித்ரா ஸுதைர்தா³ரைர்வியுக்தஸ்ய த⁴நேந வா ।
ந ப⁴வேத்³தி⁴ ததா² து:³க²ம் யதா² க³ங்கா³வியோக³ஜம் ॥ 74॥
நாரண்யைர்நேஷ்டவிஷயைர்ந ஸுதைர்ந த⁴நாக³மை: ।
ததா² ப்ரஸாதோ³ ப⁴வதி க³ங்கா³ம் வீக்ஷ்ய யதா² ந்ரு’ணாம் ॥ 75॥
பூர்ணமிந்து³ம் யதா² த்³ரு’ஷ்ட்வா ந்ரு’ணாம் த்³ரு’ஷ்டி: ப்ரஸீத³தி ।
க³ங்கா³ம் த்ரிபத²கா³ம் த்³ரு’ஷ்ட்வா ததா² த்³ரு’ஷ்டி: ப்ரஸீத³தி ॥ 76॥

தத்³பா⁴வஸ்தத்³க³தமநாஸ்தந்நிஷ்ட²ஸ்தத்பராயண: ।
க³ங்கா³ம் யோऽநுக³தோ ப⁴க்த்யா ஸ தஸ்யா: ப்ரியதாம் வ்ரஜேத் ॥ 77॥
பூ: ⁴ஸ்தை:² க²ஸ்தை²ர்தி³விஷ்டை²ஶ்ச பூ⁴தைருச்சாவசைரபி ।
க³ங்கா³ விகா³ஹ்யா ஸததமேதத்கார்யதமம் ஸதாம் ॥ 78॥
த்ரிஷு லோகேஷு புண்யத்வாத்³க³ங்கா³யா: ப்ரதி²தம் யஶ: ।
யத்புத்ராந்ஸக³ரஸ்யைஷா ப⁴ஸ்மாக்²யாநநயத்³தி³வம் ॥ 79॥
வாய்வீரிதாபி: ⁴ ஸுமஹாஸ்வநாபி⁴ர்த்³ருதாபி⁴ரத்யர்த²ஸமுச்ச்²ரிதாபி: ⁴ ।
க³ங்கோ³ர்மிபி⁴ர்பா⁴நுமதீபி⁴ரித்³த:⁴ ஸஹஸ்ரரஶ்மிப்ரதிமோ விபா⁴தி ॥ 80॥
பயஸ்விநீம் க்⁴ரு’திநீமத்யுதா³ராம் ஸம்ரு’த்³தி⁴நீம் வேகி³நீம் து³ர்விகா³ஹ்யாம் ।
க³ங்கா³ம் க³த்வா யை:ஶரீரம் விஸ்ரு’ஷ்டம் க³தா தீ⁴ராஸ்தே விபு³தை: ⁴ ஸமத்வம் ॥
81॥
அந்தா⁴ஞ்ஜடா³ந்த்³ரவ்யஹீநாம்ஶ்ச க³ங்கா³ யஶஸ்விநீ ப்³ரு’ஹதீ விஶ்வரூபா ।
தே³வை: ஸேந்த்³ரைர்முநிபி⁴ர்மாநவைஶ்ச நிஷேவிதா ஸர்வகாமைர்யுநக்தி ॥ 82॥
ஊர்ஜாவதீம் மது⁴மதீம் மஹாபுண்யாம் த்ரிவர்த்மகா³ம் ।
த்ரிலோககோ³ப்த்ரீம் யே க³ங்கா³ம் ஸம்ஶ்ரிதாஸ்தே தி³வம் க³தா:॥ 83॥
யோ வத்ஸ்யதி த்³ரக்ஷ்யதி வாபி மர்த்ய ஸ்தஸ்மை ப்ரயச்ச²ந்தி ஸுகா²நி தே³வா: ।
தத்³பா⁴விதா: ஸ்பர்ஶநே த³ர்ஶநே ய ஸ்தஸ்மை தே³வா க³திமிஷ்டாம் தி³ஶந்தி ॥
84॥
த³க்ஷாம் ப்ரு’த்²வீம் ப்³ரு’ஹதீம் விப்ரக்ரு’ஷ்டாம் ஶிவாம்ரு’தாம் ஸுரஸாம்
ஸுப்ரஸந்நாம் ।
விபா⁴வரீம் ஸர்வபூ⁴தப்ரதிஷ்டா²ம் க³ங்கா³ம் க³தா யே த்ரிதி³வம் க³தாஸ்தே ॥ 85॥
க்²யாதிர்யஸ்யா: க²ம் தி³வம் கா³ம் ச நித்யம் புரா தி³ஶோ விதி³ஶஶ்சாவதஸ்தே² ।
தஸ்யா ஜலம் ஸேவ்ய ஸரித்³வராயா மர்த்யா:ஸர்வே க்ரு’தக்ரு’த்யா ப⁴வந்தி ॥ 86॥
இயம் க³ங்கே³தி நியதம் ப்ரதிஷ்டா²கு³ஹஸ்ய ருக்மஸ்ய ச க³ர்ப⁴யோஷா ।
ப்ராதஸ்த்ரிமார்கா³ க்⁴ரு’தவஹா விபாப்மா க³ங்கா³வதீர்ணா வியதோ விஶ்வதோயா ॥
87॥
ஸுதாவநீத்⁴ரஸ்ய ஹரஸ்ய பா⁴ர்யா தி³வோ பு⁴வஶ்சாபி கக்ஷ்யாநுரூபா ।

ப⁴வ்யா ப்ரு’தி²வ்யா பா⁴விநீ பா⁴தி ராஜ ந்க³ங்கா³ லோகாநாம் புண்யதா³ வை
த்ரயாணாம் ॥ 88॥
மது⁴ப்ரவாஹா க்⁴ரு’தராகோ³த்³த்⁴ரு’தாபி⁴ர்மஹோர்மிபி:⁴ ஶோபி⁴தா ப்³ராஹ்மணைஶ்ச ।
தி³வஶ்ச்யுதா ஶிரஸாத்தா ப⁴வேந க³ங்கா³வநீத்⁴ராஸ்த்ரிதி³வஸ்ய மாலா ॥ 89॥
யோநிர்வரிஷ்டா² விரஜா விதந்வீ ஶுஷ்மா இரா வாரிவஹா யஶோதா³ ।
விஶ்வாவதீ சாக்ரு’திரிஷ்டிரித்³தா⁴ க³ங்கோ³க்ஷிதாநாம் பு⁴வநஸ்ய பந்தா:²॥ 90॥
க்ஷாந்த்யா மஹ்யா கோ³பநே தா⁴ரணே ச தீ³ப்த்யா க்ரு’ஶாநோஸ்தபநஸ்ய சைவ ।
துல்யா க³ங்கா³ஸம்மதா ப்³ராஹ்மணாநாம் கு³ஹஸ்ய ப்³ரஹ்மண்யதயா ச நித்யம் ॥
91॥
ரு’ஷிஷ்டுதாம் விஷ்ணுபதீ³ம் புராணீம் ஸுபுண்யதோயாம் மநஸாபி லோகே ।
ஸர்வாத்மநா ஜாஹ்நவீம் யே ப்ரபந்நாஸ்தே ப்³ரஹ்மண:ஸத³நம்ஸம்ப்ரயாதா:॥ 92॥
லோகாநிமாந்நயதி யா ஜநநீவ புத்ரா ந்ஸர்வாத்மநா ஸர்வகு³ணோபபந்நா ।
ஸ்வஸ்தா²நமிஷ்டமிஹப்³ராஹ்மமபீ⁴ப்ஸமாநைர்க³ங்கா³ஸதை³வாத்மவஶைருபாஸ்யா
॥ 93॥
உஸ்ராம் ஜுஷ்டாம் மிஷதீம் விஶ்வதோயா மிராம் வஜ்ரீம் ரேவதீம் பூ⁴த⁴ராணாம் ।
ஶிஷ்டாஶ்ரயாமம்ரு’தாம் ப்³ரஹ்மகாந்தாம் க³ங்கா³ம் ஶ்ரயேதா³த்மவாந்ஸித்³தி⁴காம:
॥ 94॥
ப்ரஸாத்³ய தே³வாந்ஸவிபூ⁴ந்ஸமஸ்தா ந்ப⁴கீ³ரத²ஸ்தபஸோக்³ரேண க³ங்கா³ம் ।
கா³மாநயத்தாமபி⁴க³ம்ய ஶஶ்வ ந்புமாந்ப⁴யம் நேஹ நாமுத்ர வித்³யாத் ॥ 95॥
உதா³ஹ்ரு’த:ஸர்வதா² தே கு³ணாநாம் மயைகதே³ஶ: ப்ரஸமீக்ஷ்ய பு³த்³த்⁴யா ।
ஶக்திர்ந மே காசிதி³ஹாஸ்தி வக்தும் கு³ணாந்ஸர்வாந்பரிமாதும் ததை²வ ॥ 96॥
மேரோ:ஸமுத்³ரஸ்ய ச ஸர்வரத்நை:ஸங்க்²யோபலாநாமுத³கஸ்ய வாபி ।
வக்தும் ஶக்யம் நேஹ க³ங்கா³ஜலாநாம் கு³ணாக்²யாநம் பரிமாதும் ததை²வ ॥ 97॥
தஸ்மாதி³மாந்பரயா ஶ்ரத்³த⁴யோக்தா ந்கு³ணாந்ஸர்வாஞ்ஜாஹ்நவீஜாம்ஸ்ததை²வ ।
ப⁴ஜேத்³வாசா மநஸா கர்மணா ச ப⁴க்த்யா யுக்த: பரயா ஶ்ரத்³த³தா⁴ந:॥ 98॥
லோகாநிமாம்ஸ்த்ரீந்யஶஸா விதத்ய ஸித்³தி⁴ம் ப்ராப்ய மஹதீம் தாம் து³ராபாம் ।
க³ங்கா³க்ரு’தாநசிரேணைவ லோகா ந்யதே²ஷ்டமிஷ்டாந்விசரிஷ்யஸி த்வம் ॥ 99॥
தவ மம ச கு³ணைர்மஹாநுபா⁴வா ஜுஷது மதிம் ஸததம் ஸ்வத⁴ர்மயுக்தை: ।

6 sanskritdocuments.org



ஸித்³த⁴க்ரு’தம் க³ங்கா³ஸ்தோத்ரம் 11

அபி⁴க³தஜநவத்ஸலா ஹி க³ங்கா³ ப⁴ஜதி யுநக்தி ஸுகை²ஶ்ச ப⁴க்திமந்தம் ॥ 100॥
இதி மஹாபா⁴ரதே அநுஶாஸநபர்வணி 27அத்⁴யாயாந்தர்க³தம்
ஸித்³த⁴க்ரு’தம் க³ங்கா³ஸ்தோத்ரம் ஸம்பூர்ணம் ।
மஹாபா⁴ரத । அநுஶாஸநபர்வ । அத்⁴யாய 27/25-98॥

